
Nunaqarfinni angallannermik pisariaqartitsinermik apersuinikkut 

misissuisimanermit allakkiaq 

 

Inunnik angallassineq pillugu nunaqarfiit pitsaanerusumik kiffartuunneqarnissaannik Kommune 

Kujalliup ilungersuuteqarneranut ilaasumik Teknikkikkut Ingerlatsivik nunaqarfiit allaffiinut 

aqqaniliusunut apersuinikkut misissuititsipallassimavoq. Nunaqarfimmi allaffik/nunaqarfinni 

aqutsisut siulittaasuat qinnuigineqarsimavoq naliliinini ilisimasanilu aallaavigalugit 

akissuteqarnissamik. Taamaalilluni paasissutissanut uppernarsaatit pissarsiarineqarsimanngillat. 

Akissuteqarnissamut piffissaliussap naanerani akissutit 9-t tiguneqarsimapput, sulili 

amigaatigineqarput akissutit Ammassivimmeersut Alluip Paaneersullu (tiguneqariarpata 

ilanngullugit naatsorsuussiortoqassaaq). 

 

Naliliinerit pingaarnerit (normut apeqqutinut immersuiffissiami ilanngussami normuupput) 

Ad 2. Tulliuttuni nunaqarfiit eqimattanut marlunnut immikkoortiterpagut: Nunaqarfiit angisuut 75-t 

140-llu akornanni inuttussusillit aamma nunaqarfiit minnerit 34-nik 44-nillu inuttussusillit. 

 

Ad 3. Nunaqarfiit anginerit (Igaliku ilanngullugu) 4-9-nik meerartaqarput nunaqarfiup avataani 

meeqqat atuarfianni atuartunik. Tassaapput piviusumik angallanneqarnissamik pisariaqartitsisut 

(sap. akunnerisa naanerini angalaneq). 

 

Ad 4. Nunaqarfiit Narsamut attuumassutiliinnaat + Tasiusaq inuusuttortaqarput inuusuttut 

ilinniarfiiniittunik (GU, NI…) Tassaapput piviusumik angallanneqarnissamik pisariaqartitsisut (sap. 

akunnerisa naanerani angalaneq) 

 

Ad 5. Taamaallaat Narsarsuaq Tasiusarlu suliffimminnut tunngasunik angallanneqarnissamik 

pisariaqartitsisut (ulluinnarni iml. sap. akunnerisa naanerini)) 

 

Ad 6. Qanoq amerlatigisunik kiffartuussisunik nunaqarfiit tikinneqartarnerannut apeqqummi 

malunnarpoq akiuminaatinneqartoq. Taamaallaat Narsarsuaq Tasiusarlu pisariaqartitsilaarnertik 

taavaat) 

 

Ad 7 aamma 8. Nunaqarfiit tamarmik angallateeraateqarput (ilaasut 7-t ataallugit) inunnik 

angallassinissamut, kisiannili angallat ataaseq marlulluunniit arfinillit sinnerlugit 

ilaasoqarsinnaasut. Qassiarsulli akivoq 19-nik angisuunik angallateqarlutik? 

 

Ad 9. Tupaallaatigisassaanngitsutut angallatinik attaveqarneq pingaarnersaq nunaqarfinniit 

illoqarfimmut qaninnermut attaveqaataavoq pingaarnerullu tullia nunaqarfimmut qanittumiittumut. 

Narsalli nunaqarfiisa taavaat Qaqortoq pingaarnerpaatu Qassimiullu Narsaq qaninnerpaatut. 

 

Ad 10. Angallammik angallanneqarnermut taaneqarpoq pisiniarneq, ilaquttat aamma atuartitaaneq 

siunertatut pingaarnerusutut. 

 

Ad 11. helikopterimik angallanneqarnermut pingaarnerpaavoq tulleriiaarlugit nakorsiarneq, 

atuartitaaneq ilaqutariillu. 

 

Ad 12. Nunaqarfinniit angalanerit amerlassusii akiuminaapput. Soorunami sila apeqqutaasarpoq. 

Nalinginnaavorli sap. akunneranut arlaleriartumik – allaat ullut tamaasa tikillugit. 

Ad 13. Akissut apeqqutip 11-p assigaa. 

 

Ad 14. Nunaqarfiit tamangajammik akipput pisariaqartillugu helikopterimik angallammillu 

angallanneqarnissaq sila peqqutigalugu. Amerlasuut allapput pisariaqartillugu sap. akunneranut 

marloriartumik angallammik angallanneqartarnissaq. 

